
* ئەم س������اڵ ئاس������تی خولی لاوانی یانەكانی كوردستان 
چۆن دەبینی؟

- ئەوەی ڕاس������تی بێت ئەمس������اڵ خول������ی لاوانی نایابی 
یانەكانی كوردس������تان زۆر بە باشی دەبینم، چونكە كێبڕكێی 
زۆر هەیە لە نێوان یانەكانی بەش������دار لە خولەكە و ئاستیان 
زۆر لە یەكتری نزیكە، س������اڵ بە ساڵیش ئاستی خولی لاوان 

بەرەو پێشتر دەچێت.
* خاڵی لاوازی ئەم خولە لە چی دەبینی؟

- ئەوەی من تێبینم كردبێت زۆر جار خولەكان دوا دەخرێت 
بە ه������ۆكاری جۆراجۆر، ئەمس������اڵیش خولەك������ە دواخرا ئەم 
دواخرانەش دەبێتە هۆی بێزاری ستافی ڕاهێنەر و یاریزانانی 

تیپەكان.
* چی بكرێت باشە بۆ بەرەو پێشبردنی ئەم خولە؟

- ئەگەر بمانەوێ ئاس������تی خولەكان بەرز بێتەوە پێویستە 
خولەكان لە كاتی خۆیان بەڕێوە بچن، خولەكە بۆ سەرتاسەری 
هەرێمیش بەیەكەوە بەڕێوە بچێت باش������ترە نەك وەكو ئەمساڵ 
بێت، بەهیوای ئەوەی گرنگیی زیاتر بە یاریزانانی لاو بدرێت 

لە یانەكانی كوردستان پێداویستیەكانیان دابین بكرێ.

كێشەی سەرەكیمان نەبوونی 
یاریگایە بۆ تیپی لاوان

نزار نوری:

تیپی تۆپی پێی لاوانی یانەی وەرزش������یی برایەتی بە یەكێك لە تیپە 
بەهێزەكانی خولی لاوانی یانەكانی كوردس������تان هەژماردەكرێت، ئەم تیپە 
س������اڵانە چەندین یاریزانی بەتوانا و تازە پێگەیش������توو بۆ تیپی یەكەمی 
یانەك������ەی ئامادە دەكات، یان������ەی برایەتیش یەكێكە ل������ەم یانانەی كە 
گرنگیی زۆر بە تیپەكانی لاوان و تازە پێگەیشتووان دەدات بە ئامانجی 
دروس������ت كردنی بەرهەمی ك������وردی خۆماڵی بۆ ئەوەی لە س������اڵانی 
داهات������وودا چاوی لە یاریزانانی تری یانەكان نەبێت، نزار نوری مەولود 
یەكێ������ك لەو ڕاهێنەرانەی كە ماوەی زیاتر لە دە س������اڵە لە ریزی یانەی 
برایەتی وەكو ڕاهێنەر لە ئاس������تی تەمەن بچووك كار دەكات و ش������وێن 
پەنجەی لە خولەكانی كوردس������تان دیار بووە لە پێگەیاندنی ژمارەیەكی 
زۆری یاریزانان بۆ یانەی برایەتی و بۆ یانەكانی تر، نزار لە دایكبووی 
ساڵی 1976ی شاری هەولێرەو پێشتریش لە چەندین تیپی میللی وەكو 
گۆڵپارێز پارێزگاری لە گۆڵەكان كردووە و لەگەڵ هەریەك لە یانەكانی 
میدی������ا و برایەتی كاری ڕاهێنەرایەتی كردووە، ئێمەش لە نزیكەوە چەند 
پرس������یارێكمان لێكرد ئەمیش وەڵامی پرس������یارەكانی گۆڤاری گوڵانی 

دایەوە.

دیمانە: كارزان كانەبی

ڕاهێنەری لاوانی یانەی برایەتی

تۆ  بۆچوون������ی  ب������ە   *
كردنەوەی ئەم خولانە س������اڵانە 
بەشداری  تەنیا  نەبۆتە ئەوەی كە 
كردن و هی������چ خەڵاتێك نییە بۆ ئەوەی 
تیپی پاڵەوان بچێتە دەرەوە بۆ بەشداری كردن 

لە پاڵەوانێتییەكە؟
- من و گش������ت ڕاهێنەرانیش وامان پێ باش������ترە 
كە یەكەمی خولەكە خەڵاتێكی زۆر گەورەی هەبێت 
لەگەڵ س������ەفەرێكی دەرەوەی وڵات بۆ ئەوەی هەمووان 
ئەوە بزانن كە یەكەمی خولەكە تایبەتمەندیی خۆی دەبێت 

بۆ ئەوان و كێبڕكێیەكە زیاتر بەهێز دەبێت.
* كێش������ەو گرفتی ئێ������وە چییە وەكو لاوان������ی یانەی 

برایەتی؟
- ئەوەی ڕاستی بێت كێش������ەو گرفتمان هەیە، بەڵام بە 
بەراورد ئێمە لەگەڵ هەندێك تیپی تری لاوان باش������ترین، 

كێشەی سەرەكیی ئێمە نەبوونی یاریگایە.
* س������اڵانە ژمارەیەك یاریزان دەهێنیتە ریزی تیپەكەت، 

لەسەر چ بنەمایەك یاریزانان دیاری دەكەیت؟
-  ئێمە هەموو س������اڵێك وەكو بەرنامەی خۆمان بەدوای 
یاریزانان������دا دەگەڕێین لە تیپە میللی������ەكان و گەڕەكەكان 
دەستنیش������ان كردنی یاریزانانیش لای ئێمە چەند پێوەرێكی 
هەیە، وەكو ڕەوش������ت بەرزی و ئاستی یاریزان و ئەنجامی 
لەگەڵ ئەو تیپانەی یاری بۆ كردوونە، خۆش������بەختانەش 
س������اڵانە ژمارەیەك یاریزانی بەتوانا پ������ێ رادەگەیەنین و 

دەیدەین بە تیپی یەكەم.
* پێش������بینی چی دەكەی بۆ ئەنجام������ی تیپەكەم لەم 

وەزرە؟
- هەر چەندە لە یارییەكانی كە ئەنجاممان داون ئاستی 
باش������مان پێش������كەش كردووە، پەنا بەخوا هەوڵدەدەین زیاتر 
خۆمان پێ������ش بخەین لە یارییەكان������ی داهاتوو و كێبڕكێ 

لەسەر بەدەستهێنانی نازناوی خولەكەش بكەین.
* بیستوومانە زۆر پۆس������تت پێدراوە لە یانەكەتان،بەڵام 

ڕەتت كردۆتەوە هۆكاری چییە؟
- ئەوەی ڕاس������تی بێت من نزیكەی دە س������اڵ دەبێت لە 
ریزی یانەی برایەتی كار دەكەم، زۆر بە دڵسۆزی كارەكانی 
خ������ۆم ئەنجام داوە لەم ماوەیە وەكو ڕاهێنەر خەمخۆری ئەم 
یانەیەم، بەڵام زۆرتری������ن كاری من وەكو ڕاهێنەری تۆپی 

پێ بوویمە لەم یانەیە، بۆیە ناتوانم لەم یانەیە داببڕێم.
*بەرنامەت چییە بۆ گرنگی دان یە یاریزانانی لاو؟

- بەرنامەی زۆرباش������مان ئامادەك������ردووە بۆ تیپی لاوان، 
بەڵام بەهیوای ئەوەین ئەم كێش������ەیەی دارایی هەرێم باش 
بێت بۆ ئەوەی ئێمەش سوودمەندبین و بەرنامەكانی خۆمان 

ئەنجام بدەین بۆ پێشخستنی تیپەكەمان.
*بیرت لەوە نەكردۆتەوە فێرگەیەكی پێگەیاندنی یاریزانان 

بكەیتەوە؟

- بەڵ������ێ دەمێكە بیرم لێكردۆتەوە، بەڵام ئەو یانەیەی 
كە كاری تێدادەكەم تەنانەت زۆر جار لاوان بێبەش دەبێت 
لە مەشقی رۆژانە بەهۆی یاریگا، بەڵام من كاری تر 
دەكەم بەوە ناوەس������تم زیاتر ل������ە 25 یاریزانی دەوروبەری 
یاری������گای یانەكەمان هەفتانە مەش������قیان پێ دەكەم بۆ 
ئەوەی پش������تگیرییان بكەم وەكو گەنج، خۆش������مان وەكو 
یان������ەی برایەتی لێیان س������وودمەند بین، هەر كاتێكیش 
دەرفەت لە بار بێت ئەوە بیرۆكەی منە زیاتر خزمەت بە 

كردنەوەی فێرگەی تایبەت بە یاریزانان دەدەم.
* س������اڵانە ژمارەیەك یاریزانت دەدەیتە تیپی یەكەم، 
بەنیازی ئەمس������اڵیش یاریزانان بەرهەم بهێنیت بۆ تیپی 

یەكەمتان؟
- بەڵێ ئێمە س������اڵانی ڕابردووش چەند یاریزانێكمان 
داوە ب������ە تیپی یەك������ەم، بۆ ئەمس������اڵیش زیاتر لە پێنج 
یاریزانم������ان ئامادە كردووە بۆ ئەوەی پێشكەش������ی تیپی 

یەكەمی یانەكەمانی بكەین.
* هیواو ئاواتت لە وەرزش كردن چییە؟

- هیواو ئاواتم ئەوەیە یەكەم جار خزمەت بە وەرزش������ی 
ش������ارەكەم بك������ەم، دواتریش ب������ە هەرێمی كوردس������تان، 
هیواداریش������م دەس������تكەوتی باش بۆ یانەی برایەتی و 
بۆخۆشم وەكو ڕاهێنەر بەدەست بهێنم ژمارەیەك یاریزانی 

بەتواناش لە سەر دەستی من پێبگات.
* ساڵانە پاڵەوانێتیی نۆر وای كوپ هەیە لە نەرویج، 
بەڵام ئ������ەوەی تێبینی كراوە، بۆ ڕاهێنەری هەڵبژاردەكە 
پەن������ا بۆ ڕاهێنەری خولی نای������اب دەبەن لە بری خولی 
لاوان و تازە پێگەیش������تووان تۆ چ������ی دەڵێیت، ئەمە بە 

راست دەزانی؟
-ئەوەی ڕاس������تی بێ������ت وەڵامی ئەم پرس������یارە لای 
منیش نییە، من وەكو ڕاهێنەرێك پێم باش������ە ڕاهێنەری 
هەڵبژاردەی لاوان لە تیپەكانی لاوان دەستنیشان بكرێت، 
بەهیوای ئەوەم لە ساڵانی داهاتوودا چاوێك بەم بڕیارانە 

بخشێندرێتەوە.
*یانەی برایەتی تا چەند هاوكارتانن لە بەرەو پێشبردنی 

تیپی لاوان و دابین كردنی پێداویستی بۆت؟
- دەس������تەی كارگێڕیی یانەی برایەتی هەموو كات 
ه������اوكاری تیپەكەم������ان بووە ل������ە رووی داراییەوەش بە 
پێی پێویس������ت هاوكارن، بەڵام وەك������و یاریگا بە جۆرێك 
بێبەشین، بە شێوەیەكی گشتی كەمتەرخەمیان نەكردووە 

بۆ ئێمە.
* ئەگەر لە كۆتاییدا شتێكت مابێت؟

- لێرەوە دەمەوێ سوپاس������ی هەموو ئەو كەسانە بكەین 
كە هاوكارمانن، س������وپاس بۆ گۆڤ������اری گوڵانیش كە 
بەردەوام هاوكاری تیپەكانی كردووە لە بەسەركردنەوەیان، 

بە سەركردنەوەی یاریزانانی لاویش زۆر پێویستە.

ئێمە هەموو ساڵێك وەكو 
بەرنامەی خۆمان بەدوای 
یاریزاناندا دەگەڕێین لە 

تیپە میللیەكان و گەڕەكەكان 
دەستنیشان كردنی یاریزانانیش 

لای ئێمە چەند پێوەرێكی هەیە، 
وەكو ڕەوشت بەرزی و ئاستی 

یاریزان و ئەنجامی لەگەڵ ئەو 
تیپانەی یاری بۆ كردوونە

سزای فیفا بە سەر بەرشلۆنە 
كاریگەری كردۆتە سەر تیپی 

لاماسیاش

یەكێتی تۆپی پێ������ی هۆڵەندا رایگەیاند بۆندی راهێنەر گۆس 
هیدینگ لەگەڵ هەڵبژاردەی هۆڵەندا بەرەزامەندی هەردوولا 
هەڵوەش������ێندرایەوە، لە دوای ئەوەی گۆس هیدینگ لە ساڵی 
2014 لە بڕی لویس ڤانگال بوو بە ڕاهێنەری هەڵبژاردەی 
وڵاتەكەی نەیتوانی ئەنجامیكی باش دەس������تەبەر بكات، 
هەڵبژاردەی هۆلەندا بۆ گەیش������تن ب������ە یاریەكانی یۆروی 
2016ی فەرەنس������ا دا ل������ە دوای هەڵبژاردەكانی كۆماری 
چیك و ئیس������لەندا لە پلەی سێیەم دایە و دۆخی ناجێگیرە. 
هیدینگ خۆی ل������ەو بارەیەو دەڵێت من حەزم دەكرد وەكوو 
ڕاهێنەر چەند نازناویك بۆ وڵاتەكەم دەس������تەبەر بكەم، بەڵام 
ئەنجامەكانم باش نەب������وون، بۆیە بڕیاری واز هێنام دا هیوادارم 
هەڵبژاردەی وڵاتەكەم لە داهاتوو دا سەركەوتوو بێت ئێستا 
ئەگەری ئ������ەوە هەیە دەنی بلین������د جێگری یەكەمی 

هیدینگ ببێتە ڕاهێنەری هۆلەندا.

هیدینگ وازی لە هەڵبژاردەی هۆلەندا هێنا 

بەهۆی ئەو سزایەی یەكێتی تۆپی پێی نێو دەوڵەتی 
فیفا بەس������ەر یانەی بەرشلۆنەی ئیس������پانی سەپاندوە 
لەبەرامبەر واژووكردنی گرێبەس������ت لەگەڵ یاریزانی 
تازەپێگەیش������توو وایكرد یاری������زان بۆبی ئەدیكۆنیی 
یەكێكە لە یاریزانانی لاماس������یا لەیانەی كەتەلۆنی 
بریاری جێهێشتنی یانەكە بدات بەهۆی نەبوونی 
هەلی یاریكردن لەگەڵ تیپی یەكەم. لەمبارەیەوە 
ڕۆژنامەی سپۆرتی ئیس������پانی روونیكردۆتەوە 
ئەو یاریزانە تەمەن 16 ساڵە تیپی لاماسیا جێ 
دەهێلێت دوای ئ������ەوەی لەلایەن فیفاوە رێگری 
لێكرا لەیانەی بەرشلۆنە یاری بكات، بۆیە ئەو 
یاریزانە دەچێتە یانەیەكی تر بەشێوەی خواستن 
تا ئەو كاتەی ئەو سزایە لەسەر یانەی بەرشلۆنە 
هەڵدەگیرێت. هەروەها ڕۆژنامەكە روونیكردۆتەوە 
ئ������ەو یاریزانە نەیجی������ری هۆلەندیە گەیش������تۆتە 
رێكەوتن لەگەڵ یانەی لیڤەرپول بۆ ئەوەی لەوەرزی 
داهاتوو بۆ تەنیا یەك س������اڵ یاری بۆ ئەو یانە ئینگلیزیە 

یاری بكات.

هەڵب������ژاردەی بەرازی������ل لە دوای شكس������تی لە بەرامب������ەر هەڵبژاردەی 
پاراگوای دا لە یاریەكانی كوپا ئەمریكای 2015 ی چیلی دور خرایەوە. 
لە دیمانەیەكدا دانی ئەلڤێس بەرگریكاری ناسراوی هەڵبژاردەی بەرازیل و 
یانەی بارشلۆنا ئەوەی خستەڕوو كە ئێمە لە كوپا ئەمریكاش دا هاوشێوەی 
مۆندیالی 2014 دوچاری شكس������ت بووین، قبولكردنی ئەو شكس������تە بۆ 
هاندەرانمان كاریكی زۆر ئەس������تەمە، بەلام هەڵبژاردەی بەرازیل لە بەردەم 

گۆرانیكی بنەڕەتی و ئەرێنی دایە، بۆیە من بە داهاتووی ئەو 
هەڵبژاردەیە گەشبینم. 

لەبەش������ێكی تری قس������ەكانیدا ئەلڤێس وتی لە ئێستا دا 
كۆمەڵێك لاوی ئاست بەرز هاتوونەتە ریزی هەڵبژاردەی 

بەرازیل ئەوان لە داهاتوو دا دەتوانن دۆخەكە بگۆڕن، 
بۆی������ە داواكارم هاندەرانم������ان پش������وو درێژبن بۆ 

ئەوەی ئێمە پێكەوە بە س������ەر كێش������ەكانماندا 
سەركەوین.

ئەلڤێس بە داهاتووی هەڵبژاردەی بەرازیل گەشبینە

ڕەنگە خەسرۆ گوروون ببێتە ڕاهێنەری سلێمانی

ڕاهێنەرەكەی دەربەندیخان 
بڕیاری كۆتایی نەداوە

دوای ئەوەی وەرزی ڕابردوو یانەی سلێمانی نەیتوانی هیچ ئەنجامێكی شایستە لە 
خولی نایابی یانەكانی كوردس������تان بەدەستبهینێت، ڕزگار عەلی ڕاهێنەری پێشووی 
یانەكەش گەرەنتی مانەوەی نەداوە بە دەستەی كارگێڕیی یانەی وەرزشی سلێمانی، 
بۆیە لە ئێس������تادا یانەی سلێمانی بەنیازی ئەوەیە ش������وێنگرەوەیەك بۆ سەرپەرشتی 
كردنی مەش������قی یانەكەی بدۆزیتەوە لە یارییەكانی وەرزی نوێی خولی كوردستان 
تیپەكە بەڕێوە ببات، ئەمس������اڵیش یانەی سلێمانی دەیەوێت ببێتە ژمارەیەكی گەورە 
لە خولی كوردس������تان، بۆیە لەئێستادا دەنگۆی پێدانی ئەركی ڕاهێنەرایەتیی یانەی 
س������لێمانی بە خەس������رۆ گوروون لە ئارادایە بۆ ئەوەی بتوانێ ببێتە فریادەڕسی یانەی 

سلێمانی لە خولی كوردستان و یانەكەش بكاتە ژمارەیەكی گەورە لە خولی 
كوردس������تان، لە بارەی ئەگەری پێدان������ی ئەركی ڕاهێنەرایەتیی 

یانەی سلێمانی بە خەس������رۆ گوروونی ڕاهێنەری پێشووی 
س������لێمانی بێوەی ئەحمەد لە راگەیاندنی یانەی وەرزشی 
س������لێمانی بە گۆڤاری گوڵان������ی راگەیاند و گوتی: 
ڕاس������تە دەنگ������ۆی هاتنی خەس������رۆ گ������وروون بۆ 
ڕاهێنەرایەتی یانەكەمان ل������ە ئارادایە، بەڵام تاكو 
ئێستا ش������تێكی فەرمی نەبووە لە نێوان دەستەی 
كارگێڕیی یانەی وەرزشی سلێمانی و ڕاهێنەری 
ناوبراو، بۆیە ئێمە لە ئێستادا دەمانەوێ تیپەكە 
رێك بخەینەوە و تیپێكی تۆكمە دروست بكەین 
ب������ۆ وەرزی نوێی خولی نایای������ی یانەكانی 
كوردس������تان، ئەوەش ئاشكرایە ساڵ بە ساڵ 
خولی نایابی كوردستان بەهێز دەبێت ئێمەش 
دەمان������ەوێ ببینە تیپێكی بەهێ������ز لە خولی 

نایابی یانەكانی كوردستان لەم وەرزەدا.

دوای ئەوەی وەرزی ڕابردوو سەردار مەجیدی ڕاهێنەری پێشووی یانەی شێروانەی كەلار ئەركی 
مەشقی یانەی وەرزشیی دەربەندیخانی لە ئەستۆ گرت بەم هۆیەشەوە ڕاهێنەری ناوبراو لە وەرزی 
ڕابردوودا توانی داواكارییەكانی دەس������تەی كارگێڕیی یانەی وەرزشیی دەربەندیخان جێ بەجێ بكات 
بە مانەوەی تیپەكەی لە خولی پلە یەكەكانی كوردستان بە كۆكردنەوەی 23 خاڵ و لە پلەی حەفتەمی 
ریزبەندی یانەكان هات، بۆیە لە ئێس������تادا دەستەی كارگێڕیی یانەی وەرزشیی دەربەندیخانی سەر 
بەپارێزگای س������لێمانی ئارەزووی ئەوە دەكات بۆ وەرزی نوێی خولی پلە یەكەكانی كوردس������تان 
س������ەردار مەجید بە سەرپەرشتی مەشقی یانەكە بهێڵێتەوە، بەڵام تاكو ئێستا ڕاهێنەری وەرزی 
ڕابردووی یانەكە بەفەرمی گەرەنتیی مانەوەی بە تیپەكە نەداوە لەم بارەش������ەوە سەردار مەجید 
ڕاهێنەری پێشووی یانەكە بە گۆڤاری گوڵانی راگەیاندو گوتی: من لە ئێستادا لەگەل هیچ 
یانەیەك قسەم نەكردووە بۆ ئەوەی وەرزی نوێی خولەكە كارییان لەگەڵ بكەم، وەرزی ڕابردووش 
توانیم ئەو بەڵێنەی كە بە یانەكەم دابوو بە مانەوەی یانەكە لە خولی پلە یەكی كوردستان توانیم 
كاری خۆم بكەم، دەس������تەی كارگێڕیی یانەی وەرزشیی دەربەندیخانیش ئەوان بەفەرمی 
داوای ئەوەی������ان ل������ێ كردووم كە بۆ وەرزی داهاتوو لە خول������ی پلە یەكەكانی یانەكانی 
كوردس������تان بۆ جارێكی تریش مەشقی یانەكەیان وەربگرم، بەڵام من وەكو ڕاهێنەر تاكو 
ئێستا بەفەرمی قسەم لە بارەی ئەگەری مانەوە و رۆیشتن لە یانەی دەربەندیخان نەداوە بۆ 
وەرزی داهاتوو، لە ئێس������تادا من بیر دەكەمەوە بزانم ماوەیەكی تر چی دەبێت ئەو كات بڕیاری 
كۆتایی لەس������ەر چارەنووسی وەرزش������یی خۆم دەدەم، بەهیوای ئەوەشم بتوانم خزمەتی زیاتر بە 

وەرزشی كوردستان بكەم وەكو ڕاهێنەر.

دوو یانەی ئەوروپی 
چاودێریی یاریزانێكی كورد 

دەكەن

دوای ئەوەی ئەم وەرزە شێركۆ كەریم یاریزانی 
كوردی پێشووی ریزی هەڵبژاردەی لاوانی 

عێراق������ی بەفەرمی پەیوەن������دی كرد بە 
یانەی گراسهۆبرزی سویسری لەگەڵ 
یانەكەش لەم وەرزە توانی ئاس������تێكی 

بەرز پێشكەش بكات لە خولی سویسری، 
بۆیە چەند یانەیەكی ئەوروپی چاودێریی 

دەكات بۆ ئەوەی لە وەرزی نوێی شێركۆی كوڕە یاریزانی كوردی شاری كەركوك 
خولەكانی ئەوروپا بیباتە ریزی یانەكانیان، شێركۆ وەرزی ڕابردوو لە ریزی یانەی 
ش������ورتەی ش������اری بەغدادەوە پەیوەندی بە ریزی یانەی گراسهۆبرزی سویسری 
كردو توانی هەر زوو ببێتە جێگای متمانەی دەس������تەی ڕاهێنەرانی یانە تازەكەی 
و ئاس������تی خۆشی رۆژ بە رۆژ بەرەوپێش ببات، بۆیە لە ئێستادا شێركۆ پەیوەستە 
بەو گرێبەس������تەی كە لەگەڵ یانە سویسرییەكە هەیەتی و بەردەوام دەبێت لەگەڵ 

ئەوان لە خولی سویس������ری و دەیەوێت ل������ە رێگەی ئەو یانەیە و بچێتە یانەی 
بەناوبانگتر لەسەر ئاستی ئەوروپا، لەم بارەشەوە شێركۆ كەریم بە گۆڤاری 
گوڵانی راگەیاند گوتی: من دوای ئەوەی ئەم وەزرە توانیم ببمە جێگای 
متمانەی یانە سویسرییەكەم بۆیە لە ئێستادا ئەوەم پێ راگەیاندراوە كەوا 
لە چەند یانەیەكی ئەوروپ������ی چاودێریم دەكەن بۆ ئەوەی لە وەرزەكانی 
داهات������وو پەیوەندییان پێوە بكەم و لە ریزی ئەوان یاری بكەم، لە بارەی 

ناسنامەی یانەكانیش شێركۆ گوتی »یانەی مارسیلیای فەرەنسی ئەوەیان 
ئاش������كرا كردووە كە حەز دەكەن گرێبەس������تم لەگەڵ بكەن، جگە لەوانەیش یانەی 

مۆناك������ۆ دوور و نزیك چاودێرییم دەكەن بۆ ئەوەی ئاس������تی من هەڵس������ەنگێنن و لە 
ماوەیەكی كەمدا گرێیبەستم لەگەڵ مۆربكەن، بەڵام ئەوەی بەمن وترابێت بە هیچ شێوەیەك 

فەرم������ی نەبووینە، خۆش������م حەز ناكەم زۆر دەركەوم ل������ە یانەكانی ئەوروپا، بۆی������ە پابەندی ئەو 
گرێبەستەم لەگەڵ یانە سویسریەكە بەردەوامم و حەز دەكەم ئاستی خۆم لەوێ بەرز 

بكەمەوە و گرنگیی بەتواناكانی خۆم بدەم«.

